
Упатство за начинот на користење на опцијата за предефинирани 

темплејти при издавање на хронична терапија 
 

Опцијата за дефинирање и користење темплејти за терапија е воведена на сугестија од 

корисниците,  со цел да се олесни постапката и драстично да се намали времето потребно за 

издавање и печатење на рецептите, особено за хроничните пациенти.  

Тргнувајќи од фактот што кај хроничните пациенти терапијата во најголем дел секој 

месец се повторува, идејата е со оваа функционалност на некој начин да се автоматизира до 

највисок можен степен процесот на препишување и печатење на рецептите а воедно пак да 

биде во склад со вашечките правила на ФЗОМ и МЗ. 

 

Опцијата за генерирање темплејт за пациент се активира со кликање на копчето десно кое е 

означено со црвено на горната слика. При тоа моментално прикажаните рецепти во табелата 

ќе бидат вклучени во темплејтот автоматски. Напоменуваме дека за еден пациент може да се 

креира само еден темплејт, а овој начин за активирање се користи само кога се дефинира 

темплејтот. Кога темплејтот е веќе генериран, за повикување на екранот се притиска на 

тастерот Ins на тастатурата или на означеното копче на сликата. 

По кликање на означеното копче се прикажува друг екран, каде е содржана дефиницијата на 

темплејтот.  Во овој екран може да се изврши соодветно прилагодување на генериките кои се 

вклучени во темплејтот, во смисол на  додавање нови, измена на режим, додавање/промена 

на факсимил, дијагноза итн. 



 

Доколку сакаме да додадеме нова генерика во темплејтот, тоа може да се стори на два 

начина. Првиот е со двоен клик на генериката од долната табела, во која се прикажуваат сите 

ралични претходни терапии кои пациентот ги примал. 

 

Во случај да има потреба да се додаде нова дотогаш некористена генерика од пациентот, 

тогаш начинот е класичен со притискање Ф5 и избор на соодветната генерика од паѓачката 

листа (слика на наредна страна) 

 



 

Пред да се изгенерираат рецептите од темплејтот, постои опција за евентуална селекција и 

исклучување на некоја од генериките од процесот на генерирање, доколку за тоа има причина 

(пр. Пациентот има доволно залиха од дадена терапија, па не му е потребен рецепт овој 

месец). По дефиниција сите генерики од темплејтот се вклучени (штиклирани во првата колона 

од табелата), а за исклучување од генерирањето потребно е само генериката да не биде 

штиклирана. 

 



 

За генерирање на рецептите од темплејтот, се клика на копчето во горниот лев агол или со 

притискање на тастерот Ins на тастатурата.  

 

Со тоа рецептите се генерирани и може да се затвори екранот на темплејтот, по што 

апликацијата се враќа на вообичаениот екран за издавање терапија, од каде може да се 

испечатат рецептите.  


